
«____»  ___________  2017  թվականի  № _____ - Ա


ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2012  ԹՎԱԿԱՆԻ  ՀՈՒԼԻՍԻ  19-Ի №900-Ա  ՈՐՈՇՄԱՆ  ՄԵՋ  ՓՈՓՈԽՈՒԹՅՈՒՆ  ԿԱՏԱՐԵԼՈՒ  ՄԱՍԻՆ


«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին և «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասին համապատասխան Հայաստանի Հանրապետության կառավարությունը                                                     որոշում  է.

[bookmark: _GoBack]1. Հայաստանի Հանրապետության կառավարության 2012 թվականի հուլիսի 19-ի «Գյուղական  կարողությունների  ստեղծման  ծրագրով համաֆինանսավորման պարտավորությունների կատարման համար գումար հատկացնելու մասին» N 900-Ա որոշման 2-րդ կետում «2016» թիվը փոխարինել «2022» թվով: 


ՏԵՂԵԿԱՆՔ-ՀԻՄՆԱՎՈՐՈՒՄ
«Հայաստանի  Հանրապետության  կառավարության 2012  թվականի                      հուլիսի 19-ի  №900-Ա  որոշման  մեջ  փոփոխություն  կատարելու  մասին» ՀՀ կառավարության որոշման նախագծի վերաբերյալ

	1.
	Անհրաժեշտությունը, ընթացիկ իրավիճակը և խնդիրները

	
	ՀՀ կառավարության 19.07.2012թ. №900-Ա որոշման (այսուհետև` Որոշում) համաձայն «Գյուղական տարածքների տնտեսական զարգացման ԾԻԳ» ՊՀ-ի կողմից իրականացվող գազատարների կառուցման ծրագրի համաֆինանսավորման նպատակով` ՀՀ ֆինանսների նախարարության և Հայաստանի վերականգնվող էներգետիկայի և էներգախնայողության հիմնադրամի (այսուհետև` Հիմնադրամ) միջև 15.11.2012թ. կնքվել է վարկային պայմանագիր (այսուհետև` Վարկային պայմանագիր) և դրա հիման վրա` 30.11.2012թ. ՀՀ ֆինանսների նախարարության, Հիմնադրամի և Տավուշի ու Արագածոտնի մարզերի թվով 14 համայնքների (այսուհետև` Համայնքներ) միջև կնքվել են փոխառության եռակողմ պայմանագրեր: 
Վերը նշված երկկողմ և եռակողմ պայմանագրերով` ՀՀ ֆինանսների նախարարությունը Որոշման համաձայն ՀՀ կառավարության պահուստային ֆոնդից Հիմնադրամին տրամադրել է 249,3 մլն դրամ գումարի վարկային միջոցներ տարեկան 0,1 տոկոս դրույքաչափով, իսկ վերջինս ստացած վարկը որպես փոխառություններ նույն տոկոսադրույքով տրամադրել է Համայնքներին: 
ՀՀ ֆինանսների նախարարության կողմից Հիմնադրամին տրամադրված վարկի վերադարձի սկզբնական ժամկետը Որոշման համաձայն սահմանվել էր 30.12.2013թ: Անցած ժամանակաշրջանում ՀՀ կառավարության մի շարք որոշումների (26.12.2013թ. №1479-Ա, 18.12.2014թ. №1435-Ա, 24.03.2016թ. №295-Ա) համաձայն վարկային պայմանագրի փոփոխություններով նշված ժամկետը երկարաձգվել է մինչև 30.12.2016թ, հաշվի առնելով, որ Համայնքները փոխառությունների պարտավորությունները գրեթե չեն մարում (01.08.2017թ. դրությամբ 249,3 մլն դրամ փոխառությունների գումարից Համայնքները մարել են ընդամենը 33,4 մլն դրամ):
ՀՀ կառավարության սույն որոշման նախագծով առաջարկվում է  երկարաձգել վարկի մարման ժամկետը մինչև 2022թ. դեկտեմբերի 31-ը, հաշվի առնելով Համայնքների բյուջեների ֆինանսական միջոցների սղությունը (նաև այն որ, նրանցից 5-ը մարտական գործողությունների հետևանքով գնդակոծվող դեպքեր ունեցող սահմանամերձ համայնքներ են) և որ առաջիկայում ֆինանսական միջոցների բարելավում չի նախատեսվում:

	2.
	Կարգավորման նպատակը և բնույթը

	
	Վարկային պայմանագրով Հիմնադրամին տրամադրված վարկի վերադարձման ժամկետի երկարաձգում:

	3.
	Նախագծի մշակման գործընթացում ներգրավված ինստիտուտները և անձիք   

	
	   ՀՀ տարածքային կառավարման և զարգացման նախարարության աշխատակազմ:





ՏԵՂԵԿԱՆՔ

«Հայաստանի  Հանրապետության  կառավարության 2012  թվականի  հուլիսի 19-ի  №900-Ա  որոշման  մեջ  փոփոխություն  կատարելու  մասին» ՀՀ կառավարության որոշման նախագծի վերաբերյալ ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության վերաբերյալ

«Հայաստանի  Հանրապետության  կառավարության 2012  թվականի  հուլիսի 19-ի №900-Ա որոշման մեջ փոփոխություն կատարելու  մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:





ՏԵՂԵԿԱՆՔ


«Հայաստանի  Հանրապետության  կառավարության 2012  թվականի  հուլիսի 19-ի  №900-Ա  որոշման  մեջ  փոփոխություն  կատարելու  մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացման կամ նվազեցման վերաբերյալ


«Հայաստանի  Հանրապետության  կառավարության 2012  թվականի  հուլիսի 19-ի №900-Ա որոշման մեջ փոփոխություն կատարելու  մասին» ՀՀ կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:




